
Ølve Bruk AS ønsker å sette i gang planarbeid for utvikling av Ølve industribase.  

Vedlagt er planinitiativ og forslag til plangrense. På bakgrunn av dette ber me om oppstartsmøte for 

oppstart av planarbeid for Ølve industribase.  

1 Planinitiativ 
 

1.1 Gjer greie for bakgrunnen og formålet med planen 

Ølve Bruk AS er ein del av Meidell-/Alsaker Fjordbruk konsernet. Sommaren 2023 kjøpte konsernet gnr. 

12/62, areala der Herde Kompositt og Palfinger held til i dag, og hausten 2023 avtalte dei kjøp av gnr. 

12/5 (no 12/167) som i dag er ubygd næringsføremål i kommuneplanen. Desse tre eigedomane er 

planlagt å vera hovudbruka i omtala Ølve industribase. I tillegg inngår Ølve Industrier i planområdet, 

som har drive verksemd på staden sidan 1980. Frå før eig Ølve Bruk AS areal inst i Hyttevågen, gnr. 

16/14, 21, der dei tidlegare har hatt løyve til akvakulturproduksjon sidan 1983. Målet med 

reguleringsplanen er å regulere sjønære næringsføremål. Utgangspunktet er ønske om å relokalisere 

tidlegare akvakulturproduksjon frå inst i vågen til deler av området omtala som Ølve industribase, 

samstundes som planen også tek høgde for andre maritime og sjøretta føremål. Ønske om å reetablere 

produksjon i Ølve er grunna i at Meidell konsernet/Alsaker Fjordbruk AS ønskjer å sikre sine matfisk-

anlegg i sjø med smolt av god kvalitet frå eigne anlegg. Yngel- og smoltproduksjon er også eit vesentleg 

forretningsområde for konsernet, då dei i tillegg har langtidskontraktar for levering til eksterne kundar. 

Ølve Bruk sitt ønskje for området er å utvikle areala i industribasen til smoltproduksjon og annan maritim 

verksemd. Dette vil gi positive ringverknadar for Ølve, kommunen og omegn.  

 

 
Figur 1 Oversiktskart 

 

Føremålet med reguleringsplanen er å detaljregulere næringsføremål knytt til eksisterande verksemder, 

samt sjøretta næring for m.a. landbasert oppdrett, deler av leidningstrase i sjø, samt tilhøyrande 

infrastruktur for vegtilkomst. I tillegg er sjøareal del av planområdet for å kunne regulere plassering av 

inntak for sjø- og ferskvassleidning på sjøbotn, samt kai og hamneområde.  

 

Planområdet omfattar eksisterande utbygd næringsareal, samt urørt næringsareal. Ein ønskjer å regulere 

store deler av planområdet til sjøretta næringsføremål. Dagens næringsaktivitet er planlagt vidareført 

slik som areala er brukt i dag. Planar om landbasert oppdrett er ønskeleg på eigedom gnr. 12/167, der 

realiseringa av dette avheng av om det vert gitt konsesjon til det. Ein ønskjer difor ein fleksibel plan der 

smoltproduksjon kan vera ein mogleg utnytting av arealet. 



 

 

1.1.1 Alternativ lokalisering  

Vurdering av alternativ lokalisering er avgrensa til området ved Ølve/Hyttevågen, og ikkje resten av 

kommunen/regionen. Dette på grunn av ønskje om å regulere areal i dette området for ta i bruk 

godkjent vasskonsesjon til Kvitebergsvatnet/Hytteelva.  

 

På 1980-talet vart det etablert mange settefiskanlegg i vikar og vågar langs kysten og desse vart ofte 

valt på grunnlag av tilgang til vasskjelde og god tilgang til sjøområda. Ølve Bruk er eit døme på eit slikt 

anlegg. Det er i dag få slike område som er tilgjengelege og framleis har tilgang på vassressursar som 

gir eit godt grunnlag for moderne anlegg. Det er gitt vassdragskonsesjon for Ølve bruk for uttak av 

ferskvatn så seint som i 2018. Bakgrunnen var da ønske om å sette i gang drifta igjen på Ølve Bruk. 

Området ved Ølve Bruk manglar moglegheit for ekspansjon utan at det vil medføre store inngrep med 

utfylling i sjø. I tillegg vil store deler av areala vera i strid med overordna plan (ikkje utbyggingsføremål). 

Nytt landbasert anlegg kan ikkje liggje for langt frå vasskjelda, og det er såleis avgrensa areal for å ta i 

bruk konsesjonen. Det er ønskeleg at areala er avklart til utbyggingsføremål i overordna plan og 

tiltakshavar har difor vurdert to område avsett til næringsføremål i gjeldande kommuneplan nær 

vasskjelda (BN74 og BN15). Begge areala er store og er ikkje utbygd. BN74 gir tilgang til kai og leveranse 

av fisk sjøvegen, har god kopling til fylkesvegnettet, samt ligg i tilknyting til etablert industri/næring. 

BN15 er eit urørt område tett på eksisterande hytteområde, det er relativt lang kommunal og privat 

køyreveg fram til området, arealet ligg på kote ca. +20 og har ikkje direkte tilgang til kai/sjø. På bakgrunn 

av at ein ønskjer å regulere for sjønært areal og fordelar med eksisterande infrastruktur har tiltakshavar 

peika seg ut næringsområde BN74 som det reelle planalternativet i bygda Ølve. At arealet er avsett til 

næring i kommuneplan og store deler er ubygd gir dei eit godt utgangspunkt for å opparbeide arealet 

frå starten av og ha ein heilskapleg plan for arealbruk.  

 

 
Figur 2 Alternativ lokalisering. Bakgrunnskart er gjeldande kommuneplan (2018).  

1.2 Skildring av planområdet og om planarbeidet vil få verknader utanfor planområdet 

1.2.1 Planområdet 

Planområdet er om lag 146 daa stort. Planområdet inkluderer deler av områda som i forslag til revidert 

kommuneplan sin arealdel er tilrådd positivt av kommunen for utvida næringsføremål og hamneområde.  

 

Areal som i dag vert nytta til næringsføremål på gnr. 12/62 er opparbeidd med bygg og kailinje mot sjø 

(Herde Kompositt/Palfinger). Områda er regulert i reguleringsplan Ølve, del av Ølve gnr. 12 (ME), frå 

1978 og sist endra i 2022. Dagens kryssløysing til fylkesveg fv.575 er regulert i denne reguleringsplanen. 

Kryssløysinga og fylkesvegen er ikkje opparbeidd i tråd med reguleringsplanen. Areal ved kryssløysinga 

er teke med i planområdet, for å vurdere behov for oppdatering av planløysinga.  

 

Areal som i kommuneplanen 2018 er regulert til næring, men ikkje er utbygd er lokalisert på eigedom 

gnr. 12/167. Kommuneplanen regulerer ei gjennomføringssone på arealet, noko som inneber krav om 

reguleringsplan. Tiltakshavar søkte i oktober 2023 om frådeling av dette arealet, som ei førebuing til 

dette planarbeidet.  

 

Planområdet omfattar også gnr. 12/ 39, 45, og 141 som er eigedomar der det er etablert/eigd av 

næringsverksemd (Ølve Industrier). Bakgrunnen for å inkludere desse areala er for å regulere områda i 

heilskap, samt for å sikre buffersoner og tiltak knytt til ferskvassinntak til Ølve Industribase som truleg 

må takast inn like sør for Hauganeset. I tillegg er gnr. 12/57-28 og 83 inkludert i planområdet då desse 

naturleg høyrer til planområdet. Det er planlagt å vidareføre dagens aktivitet og bruk på desse 

eigedomane.  

 

 
Figur 3 Forslag til plangrense 

 



 

 

Planområdet på land er avsett til næringsføremål i gjeldande kommune- og/eller reguleringsplan. I 

regional kystsoneplan for Sunnhordland og ytre Hardanger er planområdet synt som eit regionalt viktig 

næringsområde ved sjø (kjelde: Interkommunal strandsoneplan for Sunnhordland). 

 

Det har vore aktiv drift på eksisterande område i sørvest sidan 1970-talet (ei historie med sjøretta 

næringsaktivitet til m.a. båtbyggeri etc.). Settefiskanlegget Ølve Bruk, utanfor planområdet, har vore i 

drift sidan 1983. I dag er det om lag 60 tilsette på området i sørvest (Herde Kompositt) og Ølve Industrier 

har om lag 20 tilsette. Med den nye utviklinga som ein vil legge til rette for i reguleringsplanen vil det gi 

grunnlag for fleire arbeidsplassar enn i dag.  

 

1.2.2 Verknad av planen for område som ligg utanfor planområdet 

• Vegtilkomst: Planframlegget vil tilføre meir trafikk langs fylkesvegen, samt i kryssløysinga til 

fylkesvegen enn dagens situasjon.  

Hovudtilkomst til området er via fv. 575, Ølvesvegen. Denne er registrert med ein årleg døgntrafikk 

(ÅDT) på totalt 500 (år 2023), og 10 % lange køyretøy. Fartsgrense forbi avkøyring til dagens 

næringsområde er 50 km/t, og like aust for avkøyringa er fartsgrensa 80 km/t. Det er ikkje etablert 

fortau/GS-veg langs fylkesvegen i retning Ølve sentrum, med unntak av kortare strekk langs Ølve 

Montessoriskule (1.-7. klasse). I godkjent reguleringsplan er det regulert GS-veg på nordsida av 

fylkesvegen. Det er registrert tre trafikkulykker aust for avkøyringa til næringsområdet (år 1986, 2006 

og 2022). Ny løysing for avkøyring til fylkesvegen er detaljregulert, men ikkje opparbeidd i tråd med 

reguleringsplanen. Ølve brannstasjon ligg innanfor planområdet, og nyttar i dag same avkøyring til 

fylkesvegen som dagens næringsområde gjer.  

• Transport på sjø: Ein god del av transport til/frå planområdet vil skje på sjø. Det er difor viktig med 

gode hamnetilhøve for manøvrering og ferdsel utanfor Ølve industribase. Kaien på gnr. 12/62 har 

god djupne, medan det er grunne forhold nord/aust for denne kaien. Større båtar har ikkje høve til 

å gå inn i indre del av Hyttevågen, og bruker sjøareala i Ølvesvika for å snu. Det er ikkje planlagt 

tiltak for at større båtar skal kunne gå inn i Hyttevågen. Eksisterande kai skal sikrast, og ein skal 

vurdere utviding av denne.    

Det er etablert naust og bryggjer i Hyttevågen, og ved Korshamn i dag. Ferdsel på sjø for småbåtar 

må takast i vare.  

• Vasskonsesjon: Alsaker Fjordbruk har vassdragskonsesjon gitt av NVE i 2018 for uttak av ferskvatn 

og regulering av Kvitebergsvatnet/ Hytteelva. Forhold til vassuttaket er utgreidd i samband med 

løyvet som er gitt. Tiltakshavar er i dialog med NVE om ny/endra søknad med same regulering som 

frå 2018.  

• Tiltak i sjø: Planen vil regulere deler av ferskvassleidning frå Hytteelva til Ølve industribase på 

sjøbotn, og truleg legge opp til mindre tiltak i sjø for utfylling i sjø og justering/utviding av kailinje.  

Det er ikkje fiskeriinteresser i eller like utanfor planområdet. Dei næraste registrerte fiskeri-

interessene er ein låssettingsplass søraust for planområdet, Korshamn. Denne er i følgje 

Fiskeridirektoratet sin kartbase ein mindre viktig låssettingsplass, og den vert berre sporadisk teke i 

bruk. Lengre ut i Ølvesvika og Husavågen er det fiskeplassar for både aktive og passive reiskap.   

• Strandsone og friluftsområde: Reguleringsplanen vil legge opp til tiltak og utbygging i strandsona 

mot sjø og vassdrag.  

Det er ikkje kartfesta friluftsområde ved næringsområdet eller sjøen, samt at store deler av 

strandsona her er klassifisert som inngrepsnær pga. eksisterande tiltak eller potensiell tilgjengeleg 

strandsone med bratt topografi (kjelde SSB).  

Områda kring Kvitebergsvatnet og Hytteelva er del av kartfesta friluftsområde, Kvitebergsvatnet 

med viktig verdi. Dette er område som vert nytta til turgåing, sykkel, fiske, kano og kajakk, skeiser 

om vinteren. Store deler av strandsona mot sjø er inngrepsnær pga. eksisterande tiltak. Det er få 

tiltak langs elva og Kvitebergsvatnet ved utløpet til elva.  



 

 

• Busetnad/sentrum Ølve og potensiell støyforureining: Reguleringsplanen vil legge opp til nye tiltak 

og utbygging i område regulert til næringsføremål. Dette vil medføre anleggsarbeid, drift/ 

produksjon, samt aktivitet som kan endre støyforholda i området.  

Det er ikkje registrert forureina grunn innanfor planområdet, jf. Norske utslipp / Miljødirektoratet. 

Støyvarslingskart langs veg viser gul støysone kring fylkesvegen.  

I nærliggjande areal sørvest for næringsområda er Ølve Montessoriskule og bustadfelt Storhaugen. 

Nord for næringsområdet er det ingen eksisterande tiltak/bustadar. Det er to bustadeigedomar i og 

tett på planområdet, gnr. 12/10 og 45. Desse ligg i dag delvis inneklemt mellom to næringsområde 

i aktiv drift. Eigedomen gnr. 12/10 er i forslag til ny kommuneplan høyring hausten 2023 avsett til 

næringsføremål. Det er Ølve Industrier som er eigar av gnr. 61/45. Ved Hytteelva er det fleire naust 

og hytter.  

 

1.2.3 Grensesnitt mellom arealplan og løyve til akvakulturproduksjon, samt vassdragsløyve 

Planprosessar etter plan- og bygningslova (pbl) avklarar arealbehov og arealtilgang. Tilhøve som er 

avgjerande for lokalisering av tiltak, i dette tilhøve landbasert oppdrett, vil handsamast i samband med 

reguleringsplanen. Driftsrelaterte tilhøve som ikkje er avgjerande for lokaliseringa, høyrer til prosessar 

og konsekvensutgreiingar knytt til anna lovverk.  

 

For å realisere smoltanlegget er det behov for løyve etter andre lovverk enn pbl, mellom anna tilgang 

og løyve til uttak av ferskvatn samt løyve etter akvakulturlova inkl. forureiningsløyve. Alsaker Fjordbruk 

har vassdragskonsesjon gitt av NVE i 2018 for uttak av ferskvatn og regulering av Kvitebergsvatnet/ 

Hytteelva. Tiltakshavar har også ein pågåande prosess med å kjøpe vassrettane til Hytteelva, og er i 

dialog med NVE om ny/endra søknad med same regulering som frå 2018. Ølve Bruk hadde løyve til 

akvakulturproduksjon i Hyttevågen fram til 2002. Tiltakshavar må difor, for å realisere landbasert 

oppdrettsanlegg på Ølve industribase, søke og få løyve til akvakulturproduksjon på ny lokalitet. Dette er 

ein omfattande prosess som Vestland fylkeskommune koordinerer. Søknadsarbeidet er pt. ikkje starta.  

 

Avklaringar om produksjonsmengd, utslepp, avstand mellom anlegg og anna som har samanheng med 

drifta av anlegg, er tilhøve som vert utgreidd og regulert i konsesjon/løyve etter anna lovverk enn pbl. I 

desse søknadsprosessane er det krav til dokumentasjon og kartleggingar. Kartleggingar og eksisterande 

dokumentasjon vil verta trekt inn i reguleringsplanen som bakgrunnsmateriale for arbeidet for å belyse 

problemstillingar, men tilhøve som vert regulert i andre lovverk vert ikkje handsama som del av 

detaljreguleringa etter pbl.  

 

1.3 Planlagt utbygging, anlegg og andre tiltak, utbyggingsvolum og høgder  

Tiltaka planen vil legge til rette for er eksisterande og nye næringsareal, samt opprusting av eksisterande 

kaiar. Dagens aktivitet på området er planlagt vidareført og vil verta regulert til næringsføremål og 

kai/hamn.  

 

Arealføremål:  

• Sjøtilknytt næring, m.a. landbasert oppdrett 

• Kombinert føremål ferdsel/hamn/kai der det er etablerte tiltak i dag. Resterande sjøområde til 

bruk- og vern av sjø og vassdrag der det kan etablerast sjøleidningar  

• Samferdselsføremål inkl. parkering, siktsonar, snuplass og anna veggrunn. Vurdere eksisterande 

reguleringsplan for fylkesvegen med avkøyring og busstopp 

• Grøntføremål, t.d. vegetasjonsskjerm 

• Føresegnsområde for å kunne legge vassleidningar i sjø 

 



 

 

Dagens reguleringsplan godkjent i 1978 opnar for 50 % utnytting, bygg inn til tre høgder eller gjennom-

snittleg gesimshøgd på 10 meter. Vidare skal minst 1/5 av arealet ha parkmessig utforming, vera fri for 

bygg, trafikk og lager. Følgjande endringar vert føreslått  i planforslaget:  

• Nytt næringsareal på om lag 30 daa (gnr. 12/167) 

• Planeringsnivå for nytt næringsareal på om lag kote +4-5 

• Estimert BYA 60-80% for nytt næringsareal 

• Næringsbygg/produksjonshallar opptil 20 meter høgde  

• Eksisterande bygningar skal vidareførast og gis rom for vidareutvikling for Herde Kompositt/ 

Palfinger og Ølve industrier 

 

Planen skal regulere byggegrense for bygningstiltak mot sjø og fylkesveg. Ein vil også regulere type 

næringsaktivitet som er tillaten i området. Planen vil vidareføre eksisterande tilkomstveg og vurdere om 

dagens løysing treng oppgradering/utbetring. Parkering vil verta løyst innanfor næringsføremåla.  

 

Den delen av Ølve Industribase som er opparbeidd er planert på kainivå. Nytt ubygd næringsareal strekk 

seg frå eksisterande næringsareal og opp til fylkesvegen som ligg på ca. kote +14. Planframlegget vil 

legge til rette for å kunne sprenge seg ned til kote +4-5 for det nye næringsarealet på gnr. 12/167. 

Bakgrunnen for dette er at ein vil regulere for sjøtilknytt næringsføremål, og m.a. at landbasert opprett 

bør liggje kring kote +4-5 som vil gi optimal vasstrykk, kort leveranseveg, låge driftskostnadar og 

energiforbruk. Ein vil i planprosessen vurdere om det er naturleg å differensiere på byggehøgdene 

internt på næringsområdet. Næringsområda som er på kainivå ligg i dag på ca. kote +2-3. Desse områda 

vil ein vidareføre i planen. I følgje sehavnivå.no vil sikkerheitsklasse 3 med klimapåslag vera 196 cm over 

NN2000. Det er ikkje gjennomført masseberekning, men planen vil medføre eit masseoverskot. Uttaket 

vil vera for å klargjere areala for næringsverksemd, og har ikkje eit kommersielt formål. Ein vil i størst 

mogleg grad søke å nytte massane internt på næringsområda for planering, opprusting og mindre 

utfyllingar i sjø. utover det vil masseoverskot vil verta frakta ut av området og nyttast til samfunnsnyttige 

tiltak. Forholda til massehandtering vil verta utgreidd som del av planarbeidet.  

 

Landbasert oppdrett har spesifikke behov for høgder og volum ut frå produksjonsmengd. Produksjonen 

skjer i fiskekar inne i hallar. Fiskekara vil vera relativt store og det er behov for å kunne gå over karene 

for å drifte anlegget. Anlegget er planlagt å resirkulere vatn, og denne teknologien medverkar også til  

behov for byggehøgd. Totalt vil det vera  behov for om lag 20 meter høge bygningar. I tillegg til 

produksjonshallar vil det vera behov for oksygentankar med ei forventa høgde 10-12 meter.  

 

Ein vil legge opp til ein høg utnyttingsgrad, med utgangspunkt i at ein vil sikre tilstrekkeleg rom for 

framtidig utvikling på området. 

 

1.4 Funksjonell og miljømessig kvalitet 

Planframlegget er knytt til etablert og framtidig industriområde med maritime verksemder. Ein ønskjer 

at området skal framstå som eit ryddig næringsområde for nærmiljøet, samstundes skal området vera 

eit fungerande industriområde. Det er tidleg i prosjektet å gå i detalj kring utforming av nytt 

næringsområde, men dersom det vert aktuelt med landbasert oppdrettsanlegg ønskjer tiltakshavar ei 

utbygging som liknar utbygginga som er etablert på Onarheim i Tysnes kommune. Nye bygg vil truleg 

verta sett opp som modular som ein kan tilpassa med ytre utformingar og tiltak.  

 

Aktivitet som krev utsleppsløyve vil verta søkt om til forureiningsmynde, som del av produksjonsløyve 

og eventuell større utfylling i sjø. Utslepp frå landbasert oppdrett vil måtte gå i utsleppsledningar til ytre 

del av Ølvesvika. Dette er forhold som skal avklarast i konsesjonssøknad. Produksjonsvatn til oppdrett 

vil vera ihht. løyve frå NVE. 

 

https://alsaker.no/settefisk/onarheim-bruk/


 

 

Produksjonsavfall vil verta lagra og transportert i tråd med godkjent løyve etter særlov. For anna avfall 

vil det truleg verta plassert container på områda med avtale om henting frå privat renovatør. 

 

Kvinnherad kommune eig og driftar Ølve og Hatlestrand vassverk. Det vil verta planlagt for kommunalt 

drikkevatn. Det er ikkje kommunalt avløpsanlegg for området, og det vert difor planlagt for private 

sanitær løysingar. Det skal vurderast om nye tiltak kan koplast på eksisterande infrastruktur eller om det 

vert etablert separate løysingar.  

 

 

1.5 Verknader av tiltaket på, og tilpassing til, landskap og omgjevnader 

Deler av planområdet er etablert industriområde med hallar og kai. Ein ønskjer å opne for å sprenge ut 

areal nord/vest for eksisterande område, for her å etablere maritime næringar, t.d. produksjonshallar for 

landbasert oppdrett. Planarbeidet vil også vurdere å utvide kaiareal. Dette må sjåast i samanheng med 

djupne i sjø og konsekvensar for eksisterande næringsverksemd og utfart for fritidsbåtar.  

 

Planområdet går frå sjø og opp til fylkesvegen i nordvest. Store deler av fylkesvegen ved planområdet 

ligg ikkje synleg frå sjø og ligg i bakkant av terreng mot sjø. Nord for fylkesvegen stig terrenget opp 

mot skogsområda Bærhaugen (100moh) etc.. Innanfor det urørte næringsområdet er terrenget kupert 

med mindre høgde i vest, dalsøkk med bekk midt i og ei høgare høgde/rygg aust i området som på det 

høgaste er om lag kote + 29, sjå figurar under.  

 

Ny utbygging vil dominere i nærområdet, men frå sentrum av Ølve vil området vera mindre synleg. Det 

nye næringsarealet mot fylkesvegen vil medføre større terrengendringar. Prosjektet vil ha eit masse-

overskot. Verknaden av nytt næringsareal vil truleg vera relativt stor med bakgrunn i at området vert 

endra frå kupert naturområde til planerte næringsareal med større næringshallar. Det vil verta utarbeidd 

illustrasjonar som grunnlag for å vurdere landskapsverknadane, og alternative løysingar for plassering 

av næringsareal, høgder etc. vil vera del av planarbeidet.  

 

 

kt. +29 
kt. +2 

kt. +4 

kt. +2 

kt. +20 

kt. +12 

kt. +14 

kt. +9 

kt. +10 

kt. +5 

kt. +17 

kt. +14 



 

 

 
Figur 4 Eksisterande terreng, høgde og snitt av område for nytt næringsareal. 

 

 

1.6 Planstatus: forhold til kommuneplan, gjeldande reguleringsplanar og retningslinjer, og 

pågåande planarbeid 

Planområdet er regulert til næringsføremål (BN74), offentleg/privat tenesteyting, bustad (BOP) og 

bustadføremål (B9) i gjeldande kommuneplan (2018). Deler av areala i sør og vest er synt med 

bestemmelsesområde #A. Område med #A gir at reguleringsplanar skal gjelda saman med 

kommuneplanen, og dersom det er motstrid mellom KPA og reguleringsplan, gjeld kommuneplanen 

sine føringar som t.d. med byggegrense mot sjø. Det er sett byggegrense mot sjø i kommuneplanen. 

Næringsføremål (BN74) som ikkje er omfatta av gjeldande reguleringsplan (#A) er omfatta av 

gjennomføringssone H810_6 med krav om felles planlegging.  

 

Sjøområda er regulert til bruk og vern av sjø og vassdrag (V54). Føresegnene gir at det er tillate med 

naudsynt fortøying av anlegg for akvakultur eller utlegging av sjøleidningar for vatn, avlaup, 

varmepumper, straum- og telenett, og at nye tiltak skal vurderast opp mot andre interesser i området. 

 



 

 

 
Figur 5 Utsnitt som viser dagens kommuneplan 2018 og forslag til plangrense for detaljregulering Ølve industribase 

 

I forslag til ny kommuneplan på høyring hausten 2023 er areala i gjeldande kommuneplan vidareført. I 

tillegg er areal avsett til næring utvida mot aust (gnr. 12/10), slik at nye næringsareal inkluderer 

eksisterande LNF-føremål og areal i sjø utanfor næringsområda. Det er også avsett hamneområde i sjø 

utanfor næringsføremåla. Landareala er del av faresone H390 (fare for skred, kvikkleire).  

 

 
Figur 6 Utsnitt som viser forslag til ny kommuneplan på høyring hausten 2023, og forslag til plangrense for 

detaljregulering Ølve industribase. 



 

 

Sørvestre del av planområdet er omfatta av 

reguleringsplanen Ølve, del av Ølve gnr. 12 (ME), 

vedteken 22.05.1978. Landområdet er regulert til 

industri, offentleg/privat tenesteyting, park og 

bustad, samt samferdselsføremål. Sjøområdet er 

regulert til friluftsområde i sjø og vassdrag. 

Reguleringsplanen har hatt to endringar, i 2017 og 

2022, men ingen av desse er innanfor planområde 

for Ølve industribase sine grenser  

 

Ein kjenner ikkje til at det er pågåande planarbeid i 

nærområdet, utover revisjon av dagens 

kommuneplan.   

 

 

Figur 7 Utsnitt av eksisterande reguleringsplan Ølve, del 

av Ølve gnr. 12 (ME). 

 

 

1.7 Vesentlege interesser som vert rørt av planinitiativet 

Deler av planområdet på land er planert og opparbeidd. Areala i nord er naturområde. Sjøområda er i 

stor grad prega av næringsaktiviteten i området og nytta til ferdsel og hamn. I søk i kjente databasar 

finn ein få kartfesta interesser eller verdiar innanfor planområdet, men det er ein del registreringar i 

nærområdet.  

 

Kulturminne 

Det er ingen registrerte kulturminne innanfor eller i nærleiken av planområdet. Det er ein ikkje freda 

lokalitet langs Hytteelva, Gullgruve i Ølve, Bergverk- gruveanlegg. Det er nokre eldre bygningar langs 

sjøen ved Hyttevågen, men elles ingen eldre bygningar innanfor eller i nærleiken av planområdet.  

 

Friluftsliv 

Det er ingen registrerte friluftsområde innanfor planområdet. Kvitebergsvatnet og Hytteelva er del av eit 

friluftsområde med viktig verdi. Dette er knytt til vatn, elv og kantsone.   

 

 
Figur 8 Planområdet og areal kartfesta som friluftsområde med viktig verdi. 

Kvitebergsvatnet 



 

 

Naturmangfald 

Det er ikkje kartfesta verna naturområde, naturtypar eller funksjonsområde for artar innanfor 

planområdet eller i nærleiken. Det er heller ikkje kartfesta gytefelt eller oppvekstområde for fisk i eller 

nær planområdet.  

 

Planområdet er del av kystvassførekomsten Onarheimsfjorden. I følgje vann-nett er den økologiske 

miljøtilstanden klassifisert som god (middels presisjon), og dårleg kjemisk miljøtilstand (middels 

presisjon). Den kjemiske tilstanden er i hovudsak grunna punktutslepp frå «annan kjelde», samt diffus 

avrenning og utslepp frå fiskeoppdrett. 

 

Landskap 

Planområdet er del av landskapstypen Fjordlandskap, Relativt ope fjordlandskap med busetnad/ 

infrastruktur, jf. NiN landskap. I følgje rapporten Verdivurdering av landskap (2011) er planområdet del 

av Husavågen-Ølvesvika med middels verdi.  

 

Ein del av planområdet er knytt til etablert industriområde. Planområdet ligg inne i ein våg, Hyttevågen/ 

Ølvesvågen og skjerma frå sentrumsområdet i Ølve. Området er delvis eit tydeleg element i området 

med dagens etablerte næringsareal som ligg til sjø. Sørvest for planområdet ligg Ølve sentrum med 

bustadfelt med meir. Det er noko spreidd jordbruksareal i områda i kring planområdet. Sjå også kapitel 

1.5 for skildring av planområdet.  

 

Naturressursar  

Det er ikkje jordbruksinteresser innanfor planområdet, utover tilgrensande eigedom gnr. 12/10 der det 

er registrert ein teig med overflatedyrka jord (8,7 dekar med grunnlendte forhold). På fylkesatlas.no er 

jordbruksareala klassifisert som «jordbruksareal som kan vera ute av drift» og det er informasjon om sist 

søknad om tilskot var i 2020. Det er ikkje registrert areal med «dyrkbar jord» innanfor planområdet 

(Kilden.nibio). Elles er deler av planområdet omfatta skog, der skogsressursane er klassifisert som 

barskog med høg bonitet. Ressursen i skogbruks-samanheng er noko avgrensa då areala ikkje er store 

og ikkje del av eit større skogsområde.  

 

Det er ikkje registrert fiskeriinteresser i sjø innanfor planområdet. Det er heller ikkje registrert geologiske 

ressursar (t.d. pukk eller grus) innanfor planområdet.  

 

 
Figur 9 Planområdet er og markslag i området, Ar5. 



 

 

Kystsone/strandsone 

Store deler av planområdet ligg innanfor 100-metersbeltet mot sjø og mot vassdrag. Store deler er 

definert som utilgjengeleg pga. etablerte bygg og tiltak eller svært bratt topografi. I samband med 

revisjon av kommuneplanen sin arealdel er det kartlagt funksjonell strandsone i store deler av 

kommunen, og også i planområdet. I store deler av området er den funksjonelle strandsona sett med 

utgangspunkt i eksisterande bygg, veg eller næringsføremål.  

 

Bileia Ølve (nr. 2193) går inn til eksisterande næringsområde. Det er eit relativt smalt sund frå Ølvesvika 

inn til Hyttevågen. Det er ikkje ankingsområde/opplagsområde el.l. i Hyttevågen. Nærmaste er eit 

strategisk viktig ankringsområde Husavågen – Olve, som ligg i utløpet av Ølvesvika. Det er etablert naust 

og bryggjer i Hyttevågen, og ved Korshamn i dag.  

 

 
Figur 10 Planområdet og 100-metersbeltet mot sjø med lys blå farge, samt kartlagt funksjonell strandsone med 

mørke blå stipla linje. 

 

Næring- og samfunnsinteresser:  

Planen er knytt til etablert industriområde som er ønskjeleg å ekspandere og utvikle. Det er behov for 

føreseielege prosessar og gode rammevilkår. Planen vil medføre sysselsetjing i samband med 

oppgraderingar, nyetableringar og i driftsfase, samt ringverknadar for tilgrensande bransjar og 

serviceverksemder. 

 

  



 

 

1.8 Samfunnsikkerheit og risiko. Gjer greie for aktuell risiko og sårbarheit for område 

I søk i kjente databasar finn ein at planområdet ikkje er innanfor aktsemdsområde for skred eller flaum 

frå vassdrag. Deler av planområdet ligg til sjø og forhold til auka havnivå og stormflo viser at ein del av 

området potensielt vil verta overfløymd ved stormflo dimensjonert for 2050 og intervall 200 år. Forhold 

til stormflo må vurderast i planarbeidet. Planområdet ligg under marin grense og det er såleis potensiale 

for kvikkleireskred. Områdestabilitet må vurderast i planarbeidet.  

 

Etablert brannstasjon i Ølve er lokalisert innanfor planområdet. Forhold som kan påverke beredskap og 

utrykking må vurderast.  

 

Det er ikkje gjennomført støykartlegging knytt til dagens eller tidlegare drift på området. Planområdet 

er ikkje særleg utsett for vegstøy. Støykartlegging av anleggsarbeid og framtidig produksjon på området 

må gjennomførast.  

 

Det er ikkje registrert forureina grunn i området. 

 

1.9 Offentlege organ og andre interesserte som skal varslast om planoppstart 

Statsforvaltaren i Vestland, Vestland fylkeskommune, NVE, Kystverket, Fiskeridirektoratet, Statens 

vegvesen, Mattilsynet, Bergen og omegn friluftsråd. Tilgrensande naboar, samt Ølve Bygdelag. 

 

 

1.10 Prosesser for samarbeid og medverknad frå fagmynde som vert rørt, grunneigarar, 

festere, naboar og andre som vert rørt. 

I arbeidet med detaljreguleringa er det ønskjeleg med medverknad frå ulike grupper som har interesse 

av planarbeidet, i samsvar med krav til medverknad i plan- og bygningslova. Det er ønskjeleg å ha tett 

dialog med kommunen og andre offentlege aktørar undervegs i planarbeidet for å avklare 

problemstillingar og løysingar. Ein vil også ha tett dialog med etablerte verksemder innanfor plan-

området. 

 

Ein vil som minstekrav halde seg til pbl. sine krav til medverknad, kunngjeringar og høyringar, men det 

er også aktuelt å kalle inn naboar og andre interessentar til informasjonsmøte i løpet av planprosessen. 

Dette for å sikre god dialog, og såleis redusere potensiale for interessekonfliktar. 

 

 

1.11 Vurdering av om planen er omfatta av forskrift om konsekvensutredninger, og korleis 

krava i tilfelle vil kunne verta ivaretekne. 

Forskrift om behandling av private forslag til detaljregulering etter pbl. gir at ein i planinitiativet skal 

vurdere  om planen er omfatta av forskrift om konsekvensutgreiingar, og korleis krava i tilfelle vil kunne 

bli ivaretatt. Forskrift om konsekvensutgreiing § 4 gir at forslagsstillaren skal vurdere om planen vert 

omfatta av §§ 6-8.  

 

Det skal i plansaker avklarast om området er eigna til ønska arealbruk. Som vurderingane av §§ 6-8 i 

tekst under viser, vurderer vi at planen utløyser krav om konsekvensutgreiing med planprogram.  

 

I det følgjande er det gjort ei enkel vurdering av kva KU-tema frå rettleiar M-1941 frå Miljødirektoratet 

(Håndbok om konsekvensutredning av klima og miljø) som er aktuelle for konsekvensutgreiinga. 

Vurderinga er gjort på bakgrunn av kapitla i rettleiar M-1941 som omtalar rettleiing til å vurdere om dei 

ulike temaa er relevante å konsekvensutgreie.  

 

 

 

https://lovdata.no/dokument/SF/forskrift/2017-06-21-854


 

 

KU-tema i 

rettleiar M-1941 

Vurdering  Konklusjon  

Naturmangfald Kartlegging av naturtypar på land og marine naturtypar i sjø, og 

utgreiing av arealbeslag som kan ha verknad for naturmangfald 

på land og si sjø.  

Skal utgreiast  

Vassmiljø og 

naturmangfald i 

vatn 

Utgreiing av konsekvensar som fiskeproduksjonen på land vil 

kunne ha for arts- og bestandsinteressene i området, samt 

konsekvensar av næringssaltutslepp, fare for spreiing av 

sjukdomar og fare for rømming.   

Skal utgreiast 

 

Friluftsliv Planområdet vert i liten grad nytta til friluftsaktivitetar, men det 

er del av eit sjøområde nytta til båtutfart og er del av strandsona. 

Det er vurdert at friluftsliv inngår som KU-tema på grunn av 

nærområda har verdi for friluftsliv.  

Skal utgreiast 

 

Verdensarv Ikkje aktuelt  Ikkje aktuelt  

Landskap Det er planlagt for ny utbygging og terrenginngrep i område 

som ikkje er bygd ut i dag. Ei utbygging i tråd med planforslaget 

og tilhøyrande situasjonsplan vil vise godt igjen i landskapet. På 

bakgrunn av dette er det vurdert at landskap inngår som KU-

tema.  

Skal utgreiast  

Klimagassutslepp Det er ikkje vurdert at planframlegget vil føre til ein auke i 

klimagassutslepp på over 2000 tonn CO2-ekvivalentar, ihht 

sjekkpunkta som er lista opp i rettleiaren for dette temaet 

(utbygging på karbonrike areal, utbygging som gir auka 

transport, som arbeidsplassintensive arbeidsplassar, utslepps-

intensiv industri eller store utslepp frå materialbruk og 

anleggsarbeid). 

Ikkje aktuelt 

Støy  Det er ikkje vurdert at støy er eit aktuelt utgreiingstema, då det 

ikkje er planlagt for støyfølsom bebyggelse eller støyande 

anlegg som omtalt i T-1442.  

Ikkje aktuelt  

Luftforureining  Det er ikkje vurdert at luftforureining er aktuelt utgreiingstema, 

då det ikkje er planlagt utbygging i område med luftforureining, 

og det er heller ikkje planlagt utbygging som vil medføre auka 

luftforureining, jf. rettleiar M-1941.  

Ikkje aktuelt  

Forureina grunn  Det er ikkje kjent at det er forureina grunn i planområdet. 

Eventuell opprydding av forureina grunn er som oftast dekka av 

forureiningsforskrifta kapittel 2, og vert handtert i samband med 

byggesaka. Det er sjeldan at forureininga er så krevjande at 

forureina grunn skal konsekvensutgreiast i planfasen, ihht 

rettleiar M-1941.  

Ikkje aktuelt  

Kulturmiljø  Det er ikkje grunn til å tru at planen kan få vesentlege verknader 

for kulturminne eller kulturmiljø. På bakgrunn av dette er det 

vurdert at kulturmiljø ikkje er utgreiingstema.  

Ikkje aktuelt 

 

På bakgrunn av vurderingane i tabellen er det vurdert at følgjande tema er relevante å 

konsekvensutgreie: 

• Naturmangfald m.a. ifht. økosystemtenester, miljømål,/forureining, naturmangfaldslova og 

vassforskrifta. Utgreiing av forhold på land og i sjø.  

• Landskap inkl. estetisk utforming, uttrykk og kvalitet (verknadar for busetnad, fjern- og 

nærverknad) 

• Friluftsliv (verknad for bruk av områda, visuelt og opplevingsverdi) 



 

 

I tillegg til tema definert i M-1941 vurderer ein at desse tema er aktuelle å utgreie:  

• Nærmiljø (lyd, lys og lukt) inkl. forureining 

• Transport (transportbehov og verknad av auka trafikk) 

o Transport på land m.a. inkl. trafikktryggleik og kapasitet 

o Ferdsel på sjø  

 

Ein vurderer at fagtema forureining (støy og grunnforhold) vil verta implementert i tema naturmangfald 

og friluftsliv, samt ROS-analyse. Og at forhold knytt til naturfare og klimaendringar vil vera del av ROS-

analysen. Andre aktuelle fagtema som kulturminne og kulturmiljø, naturressurs jordbruk, folkehelse, 

barn og unge, energiforbruk/-løysingar, klimagassutrekningar, ROS-analyse etc. vil vera del av 

planomtalen, jf. pbl. §§ 4-2 og 4-3. 

 

 

Vurdering av §§ 6-8 

 

• § 6 b): Planar og tiltak etter andre lover som alltid skal konsekvensutgreiast og ha planprogram, ref. 

vedlegg I. Unntak frå dette er reguleringsplanar der det konkrete tiltaket er konsekvensutgreidd i 

ein tidlegare plan, og der framlegg til reguleringsplan er i samsvar med denne planen.  

 

Vurdering 

Reguleringsplanen vert omfatta av § 6 b), då det samla vil verta regulert for næringsbygg med over 

15.000 m2 bruksareal, BRA (vedlegg I pkt. 24). Dagens bygningsmasse innanfor planområdet utgjer 

om lag 10.500 m2. KU-rettleiar viser til at utgreiingsplikta vert utløyst dersom ein plan opnar for 

15.000 m2 meir enn det som gjeldande reguleringsplan opnar for, uavhengig av om utbygging er 

realisert eller ikkje. Den viser også til at ikkje tenkte plan inngår ikkje i brekning av BRA. Det er grunn 

til å forvente at planframlegget vil legge til rette for nye tiltak som samla vil vera over 15.000 m2  

bruksareal.  

Næringsføremålet BN74 er konsekvensutgreidd i samband med kommuneplanen sin arealdel frå 

2018. Konsekvensutgreiingane er ikkje detaljert og konkret på type tiltak/næringsverksemd.  

 

• § 7: Planar og tiltak etter andre lover som alltid skal konsekvensutgreiast, men ikkje ha melding, ref. 

tiltak i vedlegg II som vert handsama etter energi-, vassressurs- eller vassdrags-reguleringsloven, 

eller skal vedtakast av eit departement. 

 

Vurdering 

Planen er vurdert å ikkje komme under tiltak i § 7, då forhold til vassuttak allereie er avklara og NVE 

har gitt løyve til uttak og regulering i 2018.  

  

• §§ 8 og 10: Planar og tiltak etter andre lover som alltid skal konsekvensutgreiast, dersom planen får 

vesentlege verknadar etter §10, men ikkje ha planprogram, ref. vedlegg II. Unntak frå dette er 

reguleringsplanar der det konkrete tiltaket konsekvensutgreia i ein tidlegare plan og der framlegg 

til reguleringsplan er i samsvar med denne planen. 

 

Vurdering 

Reguleringsplanen ein her fremjar vert omfatta av § 8 a) då det vil verta regulert for akvakultur 

(vedlegg II pkt. 1 bokstav f) og næringsbygg (vedlegg II pkt. 11 bokstav j). Samstundes er deler av 

området i tråd med tidlegare godkjent reguleringsplan  og areala er konsekvensutgreidd som del 

av kommuneplanen sin arealdel.  

 

I  hovudsak vil planforslaget vera i tråd med gjeldande reguleringsplan og overordna gjeldande 

kommuneplan frå 2018. I tillegg ønskjer ein å regulere deler av areala i sjø i tråd med forslag til ny 



 

 

kommuneplan som ikkje er vedtek enda. Ein vurderer difor at planen utløyser krav om 

konsekvensutgreiing pga. området vert regulert til sjøtilknytte næringar som omfattar m.a. 

landbasert oppdrett og store næringsområde. Vidare vil planen potensielt ha vesentlege verknadar 

for ferdsel på sjø, marint naturmangfald, friluftsliv, strandsone og potensiell forureining. I tabellen 

under er vurderingane våre etter kriterium i § 10 satt opp. 

 

Kriterium § 10 Vurdering 

Eigenskapar ved planen eller tiltaket omfattar: 

storleik, planområde og 

utforming 

Planområdet er om lag 146 dekar stort. Det vil verta planlagt for sjøtilknytt 

næring, m.a. landbasert oppdrett der produksjonen vil skje i større 

produksjonshallar. Sjå også tidlegare kapitel for skildring av planlagde tiltak. I 

hovudsak vil arealbruk i planen vera i tråd med gjeldande kommune- og 

reguleringsplan. Unntak frå dette er høgd, volum og utnyttingsgrad. 

bruken av naturressursar, 

særleg areal, jord, 

mineralressursar, vann og 

biologiske ressursar 

Store deler av arealet er regulert til næringsføremål. Det er ikkje dyrka mark 

innanfor planområdet. Det er avgrensa skogsressursar innanfor planområdet. 

Det er ikkje registrert fiskeriinteresser, gytefelt eller oppvekstområde innanfor 

planområdet. 

avfallsproduksjon og 

utslepp 

Det vil m.a. vera opna for landbasert oppdrett på området, der det er behov 

for løyve til produksjon og også forureining etter forureiningslova. Dette vil skje 

gjennom eige søknadsprosess som Vestland fylkeskommune koordinerer.  

risiko for alvorlege ulykker 

og/eller katastrofar 

Ikkje aktuell ettersom nye bygningar og anlegg skal prosjekterast etter TEK17. 

Det skal gjennomførast ROS-analyse i planarbeidet, også spesifikt for oppdrett. 

 

Lokalisering og påverknad på omgjevnaden, dette omfattar ei vurdering av om planen eller tiltaket kan 

medføre eller kome i konflikt med: 

verneområda etter naturmangfoldloven 

(nml) kapittel V eller markaloven § 11, 

utvalte naturtypar (nml. kapittel VI), 

prioriterte artar, verna vassdrag, nasjonale 

laksefjordar og laksevassdrag, objekt, 

område og kulturmiljø freda etter 

kulturminnelova 

Sjå omtale kap. 1.7 

Ikkje aktuelt då slike verdiar ikkje er registrert i området. 

trua arter eller naturtypar, verdifulle 

landskap, verdifulle kulturminne og kultur-

miljø, nasjonalt eller regionalt viktige 

mineralressursar, områder med stor betyd-

ning for samisk utmarksnæring eller reindrift 

og område som er særleg viktige for 

friluftsliv 

Sjå omtale kap. 1.7 

Ikkje aktuelt då slike verdiar ikkje er registrert i området.  

statlege planretningslinjer, statlege plan-

bestemmelser eller regionale planbest-

emmelser gitt i medhold av plan- og 

bygningsloven av 27. juni 2008 nr. 71 eller 

rikspolitiske bestemmelser eller rikspolitiske 

retningslinjer gitt i medhold av plan- og 

bygningsloven av 14. juni 1985 nr. 77. 

Store deler av planen ligg innanfor 100-metersbeltet mot sjø 

og vassdrag. Statlege planretningslinjer (SPR) for differen-

siert forvaltning av strandsona langs sjø er aktuell. Ein 

vurderer at ein i mindre grad er i konflikt med SPR då deler 

av planområdet er etablert næringsområde, store deler av 

areala er regulert til næring i overordna plan, samt at type 

næringsverksemd ein skal planlegge for har behov for 

tilgang til sjø og ferskvatn. Arealet vil verta prioritert for 

sjøtilknytt næring m.a. landbasert oppdrett som er type 

verksemd som må liggje til sjø.  



 

 

Statleg planretningslinje for klima- og energiplanlegging og 

klimatilpassing, samt Statlege planretningslinjer for sam-

ordna bolig-, areal- og transportplanlegging (tilpasset 

regionale forhold) er også aktuell. Planområdet ligg relativt 

tett på senteret Ølve med bustadområde etc. Det er i følgje 

AR5kart ikkje registrert myr i området. Deler av området er 

etablert næringsareal, og ein vil foredle dette vidare. Det vil 

framleis vera  ein grøn buffer mot senter Ølve og bustadfelt 

i vest/sør.  

Ikkje aktuell; Rikspolitiske retningslinjer for vernede vass-

drag. Med tanke på barn- og unges interesser, er det ikkje 

areal for leik i området, og det er ikkje nødvendig å skaffe 

erstatningsareal. Barn- og unges interesser i planlegginga, jf. 

rikspolitiske retningslinjer, skal takast i vare. 

større omdisponering av områder avsett til 

landbruks-, natur- og friluftsformål, samt 

reindrift eller områder som er regulert til 

landbruk og som er av stor betydning for 

landbruksverksemd 

Ikkje aktuelt.  

økt belastning i områder der fastsette miljø-

kvalitetsstandardar er overskride 

Ein er ikkje kjent med at miljøkvalitetsstandardar er over-

skride utover at kjemisk miljøtilstand i kystvassførekomsten 

er klassifisert som dårleg. Ein er ikkje kjent med at det er 

forureina sjøsediment innanfor planområdet.  

Planen vil opne for landbasert oppdrett med behov for 

utslepp i sjø. Dette skal søkast om i eigen prosess knytt til 

akvakulturløyve. Det er likevel behov for å synleggjere 

verknadar av utslepp i planen som eit grunnlag for å vurdere 

om området er eigna for landbasert oppdrett. 

konsekvensar for befolkninga si helse, for 

eksempel som følge av vatn- eller luft-

forureining 

Det er etablert bustadfelt sør og sørvest for planområdet, ein 

bustad mellom dei to eksisterande næringsareala (gnr. 

12/10) og bustad på gnr. 12/45 eigd av Ølve industrier. Det 

har vore og er drive næringsverksemd på areala nærmast sjø. 

Planforslaget vil medføre meir og auka næringsaktivitet. 

Potensiale for støy er noko som planarbeidet må vurdere og 

sikre at vert akseptabelt. 

vesentleg forureining eller klimagassutslepp Planen vil opne for landbasert oppdrett med behov for 

utslepp i sjø. Dette skal søkast om i eigen prosess knytt til 

akvakulturløyve. Det er likevel behov for å synleggjere 

verknadar av utslepp i planen som eit grunnlag for å vurdere 

om området er eigna for landbasert oppdrett. 

risiko for alvorlige ulykker som en følge av 

naturfarer som ras, skred eller flom 

Området er omfatta av aktsemdområde for kvikkleire, og 

grunnforholda skal kartleggast som del av planarbeidet. 

 

 

1.12 I tillegg ønskjer ein at det gjerast greie for 

Kva for eit infrastrukturtiltak (teknisk 

og grøn infrastruktur) er tenkt regulert 

og opparbeidd 

Vidareføring av tilkomstveg (kommunal og fylkeskommunal). 

Uendra eigar forhold.  

Det skal utarbeidast VA-rammeplan der både sanitær og ev. 

produksjon vil verta omtala. I utgangspunktet er det tenkt ei 

vidareføring av etablert VVA-anlegg for sanitær bruk.  

https://www.regjeringen.no/no/dokumenter/t-1078-vernede-vassdrag/id425432/
https://www.regjeringen.no/no/dokumenter/t-1078-vernede-vassdrag/id425432/


 

 

Dersom landbasert oppdrett skal dette løysast med privat anlegg for 

fersk- og sjøvatn, samt spillvatn frå produksjon.  

Vidareføring av grøn buffer mot busetnad i sør/vest.  

Om offentlege vatn- og 

avløpsleidningar vert rørt 

Ein er ikkje kjent med at det er offentleg avløp i området.  

Det er offentleg vatn i området, som ny utbygging vil kople seg på 

for sanitær vatn. Eventuell produksjonsvatn vil verta henta frå Kvite-

bergsvatnet, ihht. vassdragskonsesjon, og sjø for saltvatn.  

  
Kva ligg føre av kartlegging, t.d. 

grunnundersøkingar og arkeologiske 

undersøkingar, per i dag 

- Dokumentasjon i samband med søknad til NVE om vassuttak  

- Det er ikkje gjennomført grunnundersøkingar på land eller 

arkeologiske undersøkingar per i dag.  

Om det er spesielle undersøkingar som 

bør gjerast som ein del av planarbeidet 

- Kartlegging av naturtypar på land og i sjø 

- Kartlegging av sjøområdet – djupe og forureining 

- Geoteknisk undersøking av området, land og sjø 

- Støyvurdering for anlegg- og driftsfase 

- Modellering for å syne landskapsverknadar  

- Masseberekning og -handtering 

Grunneigarar, rettighetshavere 

innanfor planavgrensinga 

Tiltakshavar har hatt kontakt med Ølve Industrier som har ønske om 

å vera med i planområdet. Dette inkluderer gnr. 12/45. 

Tiltakshavar har også vore i kontakt med grunneigar av gnr. 12/10, 

då denne vert liggjande som eit restareal mellom næringsområda. 

Det er valt å halde eigedomen utanfor planområdet.  

Etablert flytebrygge inst i vågen mellom gnr. 12/10 og 12/62 er 

inkludert i planområdet. Dette då denne vert disponert av båtlag 

med avtale fram til 2017.  

Ein vurdering av kva planen kan tilføre 

området av kvalitetar for naboar/ 

omgjevnader/ nærmiljø. 

Positive effektar av tiltaket er i stor grad knytt til næringsaktivitet 

med nye arbeidsplassar i kommunen og større ringverknadar lokalt, 

kommunalt, og regionalt. Mellom anna vil landbasert oppdrett 

krevje både spisskompetanse, men også meir generell kompetanse. 

Utviklinga av Ølve industribase kan potensielt medføre tilflyttarar til 

senteret og omegn.  

Planen vil medføre at tiltakshavar kan realisere tildelt vasskonsesjon. 

I tillegg, ressursgrunnlag for tiltakshavar og sikre matfiskanlegga i 

sjø med fisk av god kvalitet frå eige anlegg. Dette er positivt mellom 

anna i lys av perspektivet om ressurstilgang og biosikkerheit. 

Heilskapleg reguleringsplan for eksisterande og framtidig nærings-

område. Aktiv bruk av området som fremjar at området vert halde i 

hevd og ryddig. 

 

https://www.nve.no/konsesjon/konsesjonssaker/konsesjonssak?id=6341&type=V-2

